
YHindi ninyo kailangang kumuha ng abogado o iba pang propesyonal para sa inyong apela,
gayunpaman ay maaari kayong magpanatili ng propesyonal na kinatawan kung naaangkop ito sa
palagay ninyo. Pinapadali ng mga proseso ng Office of Tax Appeals (OTA) para sa sinuman na
maghain ng kaso nang hindi nangangailangan ng espesyal na kaalaman sa batas. Maaaring kayo
ang magtaguyod sa inyong sarili sa inyong apela o maaari ninyong piliing ibang tao ang kumatawan
sa inyo. Hindi kailangan ng inyong kinatawan na maging abogado o accountant; maaaring
kumatawan sa inyo ang sinumang mahigit 18 taong gulang.

PROGRAMA NG TULONG SA MGA APELA SA BUWIS

Ang Programa ng Tulong sa Mga Apela sa Buwis (Tax Appeals Assistance Program, TAAP) ay nag-
aalok ng libreng legal na pagtaguyod kapag ang halagang pinag-uusapan ay wala pang $30,000. Ang
mga kuwalipikadong indibidwal na nagbabayad ng buwis ay makakatanggap ng payo mula sa mga
kuwalipikadong mag-aaral ng batas, na nagtatrabaho nang may gabay ng isang abogado. Ang mga
abogadong ito ay direktang nag-uulat sa Taxpayers’ Rights Advocate ng bawat ahensiya sa buwis.
Ang mga mag-aaral ng batas ay tumutulong sa pananaliksik at pagbuo ng mga brief ng apela at
pamamahala ng iba pang usapin sa ngalan ng mga nagbabayad ng buwis.

Para sa higit pang impormasyon tungkol sa TAAP, puwede ninyong bisitahin ang website ng
California Department of Tax and Fee Administration (CDTFA) sa cdtfa.ca.gov, o kontakin ang
Taxpayers’ Rights Advocate Office sa 916-309-5496.

Para sa mga detalye na partikular sa Franchise Tax Board (FTB), maaari mong bisitahin ang kanilang
website sa ftb.ca.gov o tumawag sa 916-845-6227.

PRO BONO NA PROGRAMA

Kasama ang California Lawyers Association (CLA), nagsimula ang OTA ng libreng pro bono na
programa. Ipinapaalam ng OTA sa mga kuwalipikadong nagbabayad ng buwis ang tungkol sa
pagkakataong ito at idinidirekta nito ang mga interesadong indibidwal na makipag-ugnayan sa
CLA para mag-iskedyul ng appointment sa mga boluntaryong abogado. Itinutugma ng CLA ang
mga boluntaryong abogado sa mga nagbabayad ng buwis na walang kinatawan para magbigay ng
limitadong saklaw na payo tungkol sa kanilang apela sa OTA. Nakakatulong ang inisyatibang ito sa
mga nagbabayad ng buwis, na hindi makakakuha ng legal na kinatawan kung hindi dahil dito, para
makakuha ng legal na payo mula sa mga kuwalipikadong propesyonal.

